
 
Expediente Nº.: 7628/2025

BASES DO CERTAME DE RONDALLAS 2026
 
A Concellería de Festas do Concello do Porriño convoca o Certame de 
Rondallas con premios á participación 2026.

As  presentes  bases  rexerán  a  concesión  de  premios  ás  rondallas 
participantes neste certame, que terá lugar o día 11 de xaneiro de 2026, 
no Pavillón Municipal dos Deportes do Porriño. 

1º.- Participantes
Poderán optar aos premios todas aquelas asociacións de fóra do termo 
municipal do Porriño cunha agrupación integrada por un mínimo de 40 
compoñentes.

O número máximo de agrupacións participantes limítase a 14. 

Como único criterio  de selección establécese a orde de inscrición no 
Rexistro Xeral do Concello do Porriño. 

2º.- Inscricións e prazo
As inscricións poderán presentarse de xeito telemático, a través da sede 
electrónica do Concello do Porriño mediante instancia xeral, indicando 
os seguintes datos:

✔ Nome da asociación ou rondalla
✔ Teléfono e correo electrónico da persoa responsable
✔ Número de compoñentes da rondalla 

Achegarase  a  seguinte  documentación  de  carácter  obrigatorio,  da 
asociación participante:

✔ Certificado orixinal de conta bancaria.
✔ CIF
✔ Declaración  responsable  asinada  polo/a  presidente/a  da 
asociación de non ter débedas tributarias nin fronte á Seguridade Social. 
(ANEXO I) (este documento poderá descargarse na web ecultura.net) 

O  prazo  de  inscrición  será  dende o  día  seguinte  da  publicación  das 
bases no taboleiro de anuncios municipal ata o día 26 de decembro de 
2025, ambos os dous incluídos.
Non  serán  admitidas  aquelas  inscricións  realizadas  fóra  do  prazo 
estipulado nestas bases, calquera que sexa a causa.

Coa  inscrición  neste  concurso,  a  persoa  representante  da  asociación 
participante  autoriza  ao  Concello  do  Porriño  a  realizar  as  consultas 
necesarias nas bases de datos da Axencia Tributaria Estatal, da Axencia 
Tributaria  de  Galicia,  da  Seguridade  Social  e  do  ORAL,  co  fin  de 
comprobar  que  se  atopa  ao  corrente  no  cumprimento  das  obrigas 
tributarias e coa Seguridade Social. 

3º.- Premios
Os  premios  do  certame  serán  por  participación  a  cada  unha  das 
agrupacións inscritas:

✔ PREMIO Á PARTICIPACIÓN  : 1.115,00 €

A cantidade máxima destinada a premios establécese en 15.610,00 €

Todos  os  premios  estarán  suxeitos  á  normativa  fiscal  que  proceda 
aplicar.

4º.- Desenvolvemento do certame
As agrupacións participantes realizarán, previo ao inicio do certame e na 
mesma orde de actuación, un desfile polo centro da vila.

No  caso  de  suspensión  dos  desfiles  por  choiva,  concentraranse  na 
mesma orde e horario no Pavillón Municipal dos Deportes do Porriño.

A orde de actuación no Pavillón Municipal dos Deportes do Porriño das 
rondallas inscritas decidirase mediante un sorteo. 

Cada agrupación disporá dun máximo de 12 minutos para realizar as 
interpretacións que estime oportunas.

O  tempo  dispoñible  computarase  dende  o  momento  no  que  as 
agrupacións comecen a interpretar a primeira peza e finalizará unha vez 
que a/o última/o compoñente abandone a pista onde se leve a cabo a 
actuación ou dea por rematada a actuación, tendo que saír neste caso 
sen interpretar ningunha peza.

Os  himnos  oficiais  dos  estados  e  das  comunidades  autónomas  non 
poderán  ser  incluídos  nos  repertorios  que  executen  as  rondallas 
participantes.

O  Concello  resérvase  o  dereito  a  modificar,  aprazar  ou  suspender  o 
certame cando concorran causas de forza maior ou circunstancias que 
así  o  aconsellen,  sen  que  isto  dea  lugar  ao  dereito  a  reclamación 
algunha por parte das persoas participantes.

5º.- Comité de observación e valoración de premios 
O xurado estará constituído por un comité de observación e valoración 
de premios, nomeado por resolución de Alcaldía, e composto por unha 
serie de membros en número impar.

O concelleiro de Festas e mais o xurado do certame quedan facultados 
para resolver as posibles eventualidades e dúbidas que puidesen xurdir, 
non previstas nestas bases.

6º.- Publicidade
As presentes bases serán publicadas no taboleiro de anuncios municipal, 
na web ecultura.net e nas redes sociais do Concello do Porriño. 

7º.-Protección de datos.

De  conformidade  co  disposto  na  normativa  vixente  en  materia  de 
protección  de  datos  persoais,  infórmase  de  que  o  responsable  do 
tratamento  dos  datos  persoais  facilitados  é  o  Concello  do Porriño.  A 
finalidade  do  tratamento  é  formalizar  a  inscrición  e  xestionar  a 
participación  no  Certame  de  Rondallas  2026.  A  base  xurídica  que 
lexitima  o  tratamento  é  a  execución  do  contrato  no  que  a  persoa 
interesada  é  parte,  derivado  da  aceptación  das  bases  do  certame 
mediante a súa sinatura.

As  persoas  interesadas  poderán  exercer  os  seus dereitos  de  acceso, 
rectificación, supresión, oposición ou limitación do tratamento a través 
do enderezo electrónico dpd@oporrino.org. Para obter máis información 
sobre o tratamento dos datos persoais, pode consultarse a Política de 
Privacidade do Concello do Porriño en  https://oporrino.org/informacion-
sobre-proteccion-de-datos.

8º.- Aceptación das bases.
A  participación  neste  certame  supón  a  aceptación  do  disposto  nas 
presentes  bases  e  o  incumprimento  de  calquera  das  cláusulas  dará 
lugar á perda do dereito de optar aos premios. 

Documento asinado electrónicamente na marxe.

